
       

PKR.nr. 178/16 

 

 NË EMËR TË POPULLIT 

 

GJYKATA THEMELORE NË PRISHTINË, Departamenti Për Krimeve Të Rënda, me 

gjyqtarin Arben Hoti, në cilësinë e kryetarit të trupit gjykues, dhe sekretaren juridike Shqipe 

Rexhepi, në lëndën penale kundër të pandehurit R.T, për shkak të veprës penale Dhënia e 

ryshfetit nga neni 429/1 të KPRK-së, i akuzuar sipas aktakuzës së Prokurorisë Themelore në 

Prishtinë PPI.nr 938/15 e dt 31.03.2016, pas shqyrtimit fillestar me datë 18.01.2017, në të cilën 

morën pjesë Prokurori i Shtetit Habibe Salihi, dhe i pandehuri R T, të njëjtën ditë  mori dhe 

publikisht shpalli këtë:  

                                                           AKTGJYKIM 

I pandehuri: 

R T, i biri i R dhe Xh, e gjinisë M, i lindur me dt data e lindjes.., në M, ku edhe jeton, i martuar, ka të 

kryer shkollën fillore, punon si shofer i autobusëve, i gjendjes së dobët ekonomike, pa të dhëna se më 

parë ka qenë i gjykuar apo se zhvillohet ndonjë procedurë penale ndaj tij, turk, shtetas i Republikës së 

Kosovës me numër personal numer personal..., shtetas i Republikës së Kosovës. 

                                                           ËSHTË FAJTOR 

Sepse: Me datën ... në cilësinë e vozitësit të autobusit të kompanisë “A” me seli në Prishtinë, 

por që në datën kritike meqë rrugës autobusi i kësaj kompanie ishte prishur, i pandehuri e kishte 

marrë me qira një autobus nga kompania “S” në Beograd dhe me të arritur në kufi, meqë për 

këtë autobus i mungonte dokumentacioni i duhur për kalim të kufirit i ka dhënë ryshfet 

inspektorit H I, në atë mënyrë që rreth orës 17:15 minuta në zyrën e komunikimit të Policisë 

kufitare në Merdare, derisa inspektori i komunikimit të Ministrisë së Integrimeve ka kërkuar 

dokumentacionin për kontroll, i njëjti i ka dhënë ryshfet 50 euro, me qëllim që të mos i caktojë 

gjobë dhe ta lirojë për të kaluar kufirin, mirëpo inspektori menjëherë rastin e ka paraqitur para 

organeve të rendit. 

 

- Me këtë ka kryer veprën penale Dhënia e ryshfetit nga neni 429/1 të KPRK-së. 

Andaj gjykata bazuar në nenin e lartpërmendur, neneve 7,17,21,41,43,46,73 të KPRK-së si dhe 

nenit 365 të KPPK –së,  të pandehurit i shqipton:  

DËNIM ME GJOBË 

Të pandehurit R.T, i caktohet dënim në gjobë në shumë prej 500 € (pesëqind euro), të cilin 

dënim i pandehuri është i obliguar ta paguaj në 3 (tre) këse mujore, dhe atë këstin e parë prej 

200 euro në afatin prej 30 ditëve pas plotfuqishmërisë së këtij aktgjykimi, këstin e dytë prej 150 

euro në afatin prej 30 ditëve pas pagesës së këstit të parë, dhe këstin e tretë prej 150 euro në 

afatin prej 30 ditëve pas pagesës së këstit të dytë. 

Nëse i pandehuri nuk e paguan gjobën, gjykata do të zëvendësoj dënim në gjobë në dënim me 

burgim, ashtu që një ditë burgimi do t’i llogaritet me 20 € gjobë. 



 

 

Obligohet i pandehuri qe te paguajë  shpenzimet e procedure penale, dhe atë paushallin 

gjyqësorë në shumën prej 50 (pesëdhjetë) euro, në afatin prej 30 ditëve, pas plotfuqishmërisë 

së këtij aktgjykimi.  

Komfor nenit 115 të KPPK-së konfiskohet: 

Një monedh prej 50 €, me numër serik X59398590476. 

A r s y e t i m 

Prokuroria Themelore në Prishtinë ka ngritur aktakuzë PPI.nr 938/15 e dt 31.03.2016, me të 

cilën  ka akuzuar të pandehurin R.T, për shkak të veprës penale Dhënia e ryshfetit nga neni 

429/1 të KPRK-së. 

Me datë 18.01.2017 Gjykata Themelore në Prishtinë ka caktuar dhe mbajtur seancën fillestare 

në këtë çështje penale, në të cilën Prokurori i Shtetit ka lexuar akuzën PPI.nr 938/15 e dt 

31.03.2016, ndërsa Kryetari I Trupit Gjykues pasi që u bind se i pandehuri e ka kuptuar akuzën, 

të njëjtit i dha mundësinë konform nenit 246 par.4 të pranojë fajësinë ose të deklarohet i 

pafajshëm. 

I pandehuri R T, në shqyrtimin fillestar, ka pranuar fajësinë për veprën penale e cila i është vënë 

në barrë, duke shtuar se ditën kritike e kishte bërë një gabim të madh, ka dashur që ti qeras inspektorët 

e Ministrisë së Transportit, dhe atë në restorant, por kishte menduar me mendjelehtësi, dhe ja kishte 

ofruar H I 50 €. Kjo është hera e parë që i njëjti kishte ra në ndesh me ligjin, asnjëherë nuk ka qene i 

dënuar, i njëjti kërkojë nga Gjykata që ti shqiptojë një dënim sa më të butë, dhe të merr parasysh gjitha 

rrethanat e rastit, duke përsëritur se me mendjelehtësi kishte menduar që të bëjë zgjidhje për udhëtarët që 

mos të kthehen mbrapa, besojë që ky proces dhe kjo ngritje e akuzës ndaj të njëjtit do të jetë mësim në të 

ardhmen që mos të bëjë veprime të tilla. 

Prokurori i çështjes Habibe Salihi është pajtuar me pranimin e fajësisë, ngase i njejti ishte 

shumë i sinqert, dhe në përputhje me gjitha provat që janë në shkresat e lëndës, e njejta i 

propozojë Gjykatës që të aprovojë pranimin e fajësisë, duke shtuar se të konfiskohet në mënyrë 

të përhershme kart monedha prej 50 €, me të cilën edhe ishte kryer vepra penale. 

 

Meqenëse se i pandehuri e ka pranuar fajësinë për veprën me të cilën është akuzuar, gjykata 

konstatoi se janë plotësuar kriteret nga neni 248 par. 1 të KPPK-së ngase i pandehuri e ka 

kuptuar natyrën dhe pasojat e pranimit të fajësisë, pranimi është bërë vullnetarisht, pranimi 

mbështetet në provat dhe faktet që përmban akuza siç janë: Vërtetimi mbi marrjen e sendeve 

gjegjësisht kartëmonedha në vlerë prej 50 €, me numër serik ..., si dhe foto dokumentacionin që 

gjendet në shkresat e lëndës, dhe se akuza nuk ka shkelje të qartë ligjore apo gabim faktik, ndaj 

gjykata mori aktvendim me të cilin e ka pranuar fajësinë për të pandehurit.  

Me rastin e caktimit të llojit dhe lartësisë së dënimit gjykata pati parasysh të gjitha rrethanat e 

parapara sipas nenit 73 të KPRK-së që ndikojnë në matjen e dënimit, ku si rrethana lehtësuese 

për të pandehurin mori pranimin e fajësisë, pendesën e shprehur nga ana e të pandehurit, 

premtimin se më nuk do të bie ndesh me ligjin, ndërsa rrethana veçanërisht rënduese gjykata 

nuk gjeti. Gjykata të pandehurit i shqiptoj një dënim në gjobë, duke marrë parasysh shkallën e 

përgjegjësisë penale të pandehurit, rrethanat në të cilat është kryer vepra penale, duke qenë e 

bindur se me një dënim të tillë do të arrihet qëllimin ndëshkimorë në kuptim të preventivës 



individuale, që të parandaloj të pandehurin nga kryerja e veprave penale në të ardhmen, si dhe të 

arrihet qëllimi ndëshkimorë në kuptim të preventivës gjenerale që të parandaloj personat e tjerë 

nga kryerja e veprave penale.  

Vendimi mbi konfiskimin e sendeve u mor komfor nenit 115 të KPRK-së. 

Vendimi mbi shpenzimet e procedurës penale u mor komfor nenit 450 të KPRK-së.  

Nga sa u tha më lart u vendos sikurse në dispozitiv të këtij aktgjykimi.  

GJYKATA THEMELORE NË PRISHTINË 

PKR.nr 178/16, datë 18.01.2017 

 

Sekretarja Juridike:                                   Gjyqtari: 

Shqipe Rexhepi                                         Arben Hoti 

 

 

         

KËSHILLA JURIDIKE: 

Kundër këtij aktgjykimi është e lejuar ankesa në afat prej 15 ditëve, nga dita e marrjes së këtij 

aktgjykimit, Gjykatës së Apelit në Prishtinë, nëpërmjet kësaj Gjykate. 


